
UKA 2022/87

Inatsisartut suleriaasianni § 33 naapertorlugu aalajangiiffigisassatut siunnersuut imaattog matumuuna
sagqummiuppara:

Takornariagarneq aallaavigalugu ilinniarfiusinnaasumik llulissani ilinniartogarfimmik pilersitsinissamut
aalajangiisoqarsinnaanissaanut tunngavissanik Naalakkersuisut misissuinissaat pillugu Inatsisartut
aalajangiiffigisassaattut siunnersuut. llinniartogarfik minnerpaamik servicegkonom, Arktisk Turistguide
aamma Adventure Guide ilinniakkatut pigissavai. Misissuineq kingusinnerpaamik UKA 2023-mi
Inatsisartunut tunniunneqassaaq.

(Inatsisartunut llaasortaq Nivi Olsen, Demokraatit)

Tunngavilersuut
Ukiut ikittut gaangiuppata atlantiku qulaallugu mittarfik llulissani ammassaaq. Demokraatit ukiorpassuarni
mitarfittaartogarnissaa sorsuutigiuarnikuuaa, nuannaarutigaarpullu maanna ammartussanngormat.

Mittarfik ammariarpat llulissani takornarissat amerleriarnissaat naatsorsuutginegassaaq. Ullumikkut
[lulissani eqgaanilu takornarissat ima amerlareertigaat aasat tamaasa nunatta avataniit sulisussanik
annertuumik pisariaartitsisogrtarluni. Demokraatiniit pingaartipparput takornarialerisussani
nunatsinneersut atorneqgarnissaat qulakkiissallutigu.

Ullumikkut imaappoq takornariagarneq aallaavigalugu ilinniagagarniaraanni kisimi Nuummi aamma
Qagqgortumi kisimi ingerlanneqarsinnaalluni. Kisiannili uggornartorujussuuvoq Kalaallit Nunaanni
takornariaqarnikkut illogarfik nuannarinegarnerpaaq annerpaarlu takornariagarnermut tunngasunik
ilinniarfigineqarsinnaanngitsoq, tassa llulissat. Tamanna sukkanrepaamik allanngortttariagarrput.

llulissani takornariagarneq aallaavigalugu ilinniartogarfimmik pilersitsineq, illogarfimmi takornarialerinikkut
sulisussanik pisariagartitsinerpaasartumi inissisimassaaq. Tamanna pitsaasunik malitseqassaag.

Misissuinissamik siunnersuutigineqartoq, ilinniartogarfimmi minnerpaamik ukuninnga
neqeroorutegartarnissaa immikkut isiginiarnegassaaq:

- Servicepkonom, takornarialerinermik sullissinermillu suliffeqarfinnik ineriartortitsineq ingerlatsinerlu
immikkut sammisatut

- Arktisk Turistguide, illogarfinni nunaqarfinnilu guide-iunissaq immikkut sammisatut

-Arktisk Guide, gaggani guide-rineq isumannaallisaanerlu immikkut sammisatut

Taamatut oqaaseqgarlunga Naalakkersuisut akissutissaat partiillu sinnerisa ogaaseqaatissaat qilanaaraakka.

Pisortanut aningaasatigut allaffissornikkullu kingunissai
Misissuinissaq siunnersuutiginegartumut aningaasartuutissat million affai gaangernissaat
naatsorsuutigineganngilaq

Namminersorlutik inuussutissarsiuteqartunut aningaasatigut allaffissornikkullu kingunissai
Soganngilaq

Innuttaasunut aningaasatigut allaffissornikkullu kingunissai
Soganngilaq

